VENDIM
Nr.932, daté 17.11.2010

PER MIRATIMIN E RREGULLORES “PER KRITERET DHE PROCEDURAT E
GARANTIMIT TE RREGULLIT DHE TE SIGURISE NE GJYKATA”

Né mbéshtetje té nenit 100 té Kushtetutés, té pikés 2 té nenit 41 té ligjit nr.9877, daté
18.2.2008 “Pér organizmin e pushtetit gjygésor né Republikén e Shqipérisé”, té ndryshuar, si dhe té
nenit 29 té ligjit nr.8588, daté 15.3.2000 “Pér organizimin dhe funksionimin e Gjykatés sé Larté té
Republikés sé Shqipérisé”, me propozimin e Ministrit té Drejtésisé, Késhilli i Ministrave

VENDOSI:

Miratimin e rregullores “Pér kriteret dhe procedurat e garantimit té rregullit dhe té sigurisé né
gjykata”, sipas tekstit gé i bashkélidhet kétij vendimi dhe éshté pjesé pérbérése e tij.
Ky vendim hyn né fugi pas botimit né Fletoren Zyrtare.

KRYEMINISTRI
Sali Berisha

RREGULLORE
PER KRITERET DHE PROCEDURAT E GARANTIMIT TE RREGULLIT DHE SIGURISE NE
GIYKATA

KREU |
DISPOZITA TE PERGJITHSHME

Neni 1
Objekti

Objekti i késaj rregulloreje éshté pércaktimi i rregullave lidhur me rendin dhe siguringé né
gjykata, si njé aspekt i mbrojtjes sé pavarésisé sé pushtetit gjygésor, népérmijet té cilave synohet:

a) Mbrojtja e personave, duke pérfshiré gjyqtarét, punonjésit e administratés sé gjykatés, palét
né proces, personat e thirrur nga gjykata né proces, si dhe publikun;

b) Mbrojtja e objekteve, duke pérfshiré godinén e gjykatés, objektet gé ndodhen né té, si dhe
né territorin pérreth saj.

Neni 2
Pérkufizime

a) “Punonjés sigurie” kuptohen punonjésit e ngarkuar pér té garantuar rendin dhe siguriné né
gjykata, té cilét jané pjesé e shérbimit té vijueshém té policisé, sipas nenit 41 pika 1 té ligjit
nr.9877/2008 dhe nenit 29 té ligjit nr.8588/2000.

b) “Gjykaté” kuptohen gjykatat e shkallés sé paré, gjykatat e apelit, si dhe Gjykata e Larté.

¢) “Ambiente té gjykatés” kuptohen ambientet e brendshme té gjykatés dhe trualli funksional
pérreth saj, duke pérfshiré edhe parkingun pér automjetet.

Neni 3
Drejtimi i personelit té sigurisé

Drejtimi dhe organizimi i veprimtarisé sé personelit té sigurisé béhet nga kryetari i gjykatés
dhe kancelari.



KREU Il
SIGURIA NE HYRJE

Neni 4
Hyrja né godinén e gjykatés

1. Hyrja e publikut né godinén e gjykatés realizohet vetém népérmjet hyrjes kryesore pas
verifikimit t& dokumentit té identifikimit nga punonjési i sigurisé.

2. Hyrja kryesore e godinés sé gjykatés mbikéqyret nga njé punonjés i sigurisé, i cili gjaté
ushtrimit té detyrés mban uniformé té vecanté me géllim evidentimin nga publiku.

3. Cdo person i nénshtrohet procedurave té kontrollit dhe sigurisé né momentin e hyrjes né
godinén e gjykatés.

4. Gjyqgtarét, punonjésit e administratés sé gjykatés, si dhe personat e autorizuar nga kryetari i
gjykatés hyjné né godinén e gjykatés népérmjet njé hyrje té vecanté.

5. Hyrja e vecanté e gjykatés e parashikuar né pikén 4, shérben edhe si dalje emergjence né
rastet kur jepet urdhér pér evakuim nga kryetari i gjykatés.

Neni 5
Hyrja e automjeteve

1. Hyrja e automjeteve né dispozicion té gjykatés, automjeteve private té gjyqgtaréve dhe té
punonjésve té administratés, si dhe e mjeteve, té cilat transportojné té akuzuarit nga institucionet e
paraburgimit dhe té dénuarit nga institucionet e vuajtjes sé dénimit, pér té marré pjesé né seancé
gjygésore, realizohet pérmes portave té vecanta pér hyrjen e automjeteve.

2. Hapésira e parkimit rreth godinés sé gjykatés pérdoret vetém pér automjetet e pérmendura
né paragrafin 1 té kétij neni.

Neni 6
Siguria né godinén e gjykatés

1. Kryetari i gjykatés pércakton rregulla té hollésishme lidhur me vendosjen e pajisjeve té
nevojshme té sigurisé né hyrjen kryesore dhe né brendési té€ godinés sé gjykatés, né varési té shkallés
sé rrezikshmérisé té vlerésuar né vijimési né bashképunim me personelin e siguriseé.

2. Rregullat bazé té sigurisé qé duhet té pérmbushé secila prej gjykatave jané:

a) pajisja me detektoré elektroniké, té cilat vendosen prané hyrjes kryesore;

b) vendosja e pajisjeve pér fikjen e zjarrit né ambientet e godinés sé gjykatés;

C) pajisja me mjete té sigurisé (celésa, karta apo mjete té tjera té késaj natyre) e punonjésve té
administratés sé gjykatés, me géllim realizimin e hyrjes népérmjet hyrjes sé vecanté té godinés sé
gjykatés.

3. Informacioni i pérmbledhur mbi rregullat bazé té sigurisé shpallet né njé vend té dukshém
né ambientet hyrése té gjykatés.

KREU Il
PERSONELI I SIGURISE

Neni 7
Hapésira e veprimtarisé sé personelit té sigurisé

1. Personeli i sigurisé garanton rendin dhe siguriné né:

a) hyrjen kryesore té gjykatés;

b) portén pér hyrjen e automjeteve dhe hapésirén e parkimit;

c) sallén e gjyqit, nése i kérkohet nga kryetari i trupit gjykues;

d) ambientet e tjera t€ brendshme té godinés sé gjykatés, té cilat pérfshijné kryesisht
korridoret lidhése prané zyrave té gjyqtaréve.



Neni 8
Detyrat e personelit té sigurisé

1. Punonjésit e sigurisé né gjykata kané kéto detyra:

a) Sigurojné ndalimin e hyrjes pér personat, té cilét paragesin rrezik pér siguriné né gjykaté;

b) Ushtrojné kontroll personal népérmjet pajisjeve teknike dhe inspektojné ¢antat e personave
gé hyjné né ambientet e brendshme té gjykatés;

¢) Marrin masa pér bllokimin e sendeve, mbajtja dhe futa né gjykaté e té cilave éshté e
ndaluar sipas késaj rregulloreje;

¢) Informojné kryetarin e gjykatés apo kancelarin pér sjellje té dyshimta nga personat gé
gjenden né godinén e gjykatés;

d) Marrin masa pér kufizimin e garkullimit té automjeteve té palejuara né hapésirat e
parkimit, né garazhe, si dhe né oborrin e gjykatés;

dh) Pérdorin forcén fizike né pérputhje dhe proporcion me rastet qé e kané diktuar até dhe aq
sa éshté e nevojshme pér té shmangur apo neutralizuar situatén e rrezikut té krijuar;

e) Raportojné prané kryetarit té gjykatés ose kancelarit telefonatat qé pérmbajné kércénime té
shprehura apo nénkuptojné mundésiné e njé rreziku pér gjyqtarét apo punonjésit e administratés sé
gjykatés;

&) Japin udhézime té shprehura né zbatim té urdhrave té kryetarit ose kancelarit té gjykatés;

f) Mbajné kontakte té vazhdueshme me institucione, si: policia, spitalet, zjarrfikéset dhe ia
raportojné periodikisht kryetarit ose kancelarit té gjykatés;

g) Ndérmarrin kontrolle rutingé pér pajisjet e sigurisé dhe i raportojné kryetarit ose kancelarit
té gjykatés né rast mosfunksionimi té kétyre pajisjeve;

gj) Kryejné evakuimin e godinés né zbatim té urdhrit verbal té kryetarit té gjykatés. Né rastet
e rrezikut té madh e t& menjéhershém, evakuimi mund té kryhet edhe pa urdhér té kryetarit té gjykatés.

h) Informojné menjéheré kryetarin, kancelarin, si dhe policiné e shtetit pér ¢do ngjarje té
réndé gé cenon siguring e gjykatés, e cila konstatohet pas orarit zyrtar.

2. Sendet, hyrja apo futja e té cilave éshté e ndaluar né godinén e gjykatés jané, por nuk
kufizohen vetém né to, té méposhtmet:

a) arme zjarri;

b) eksplozivé;

c) thika té ¢farédo gjatésie;

¢) sende t& mprehta ose me majé (duke pérfshiré: brisge, gershéré, kacavida ose ¢do send
tjetér t& ngjashém);

d) spray pér mbrojtje;

dh) pranga;

e) kafshé;

&) 1éndé dhe substanca narkotike;

) cdo mjet tjetér gé mund té pérbéjé rrezik pér siguriné dhe rendin né gjykaté.

3. Né rastin kur mbajtja e sendeve té ndaluara pérbén vepér penale punonjésit e sigurisé
autorizohen té kryejné arrestimin né flagrancé t€ mbajtésit t€ saj dhe ta dorézojné menjéheré né
policiné gjygésore, sé bashku me sendin e ndaluar né pérputhje me legjislacionin né fugi.

4. Rregullat e sendeve té ndaluara nuk zbatohet né rastet lidhur me:

a) persona, té cilét me ligj iu lejohet mbajtja e arméve té zjarrit; ose

b) sendet pérbéjné prové materiale dhe paragiten si té tilla né gjykaté.

KREU IV
DREJTIMI | PERSONELIT TE SIGURISE

Neni 9
Kompetencat e kryetarit té gjykatés



1. Kryetari i gjykatés drejton dhe kontrollon veprimtariné e personelit té sigurisé né gjykata.

2. Kryetari i gjykatés ushtron kéto kompetenca:

a) Jep urdhra verbalé pér evakuim si mé poshté:

- né rast rreziku brenda godinés, qé nuk mund té evitohet né ményreé tjetér:

- né rast aktivizimi té sistemit té alarmit pér rénien e zjarrit.

b) Merr kontakte té herépashershme me strukturat drejtuese té Policisé sé Shtetit pér té
siguruar rendin né gjykaté;

c) Harton, né bashképunim me kancelarin, planet e veprimit pér sigurimin e rendit né gjykateé,
si dhe masat e sigurisé;

¢) Merr ¢do mase tjetér té nevojshme pér té garantuar rendin dhe siguriné né gjykaté.

Neni 10
Kompetencat e kancelarit

1. Kancelari i gjykatés asiston kryetarin e gjykatés pér zbatimin e rregullave té sigurisé dhe
ushtron kéto kompetenca:

a) Kujdeset pér zbatimin e detyrave nga personeli i sigurisé dhe nga administrata gjyqésore;

b) Kujdeset pér mirémbajtjen dhe miréfunksionimin e infrastrukturés sé nevojshme pér
garantimin e rendit dhe sigurisé;

¢) Administron ankesat e gytetaréve ndaj punonjésve té sigurisé dhe administratés gjygésore
mbi rregullat e sigurisé;

¢) Merr masat pér shpalljen me afishim té informacionit mbi rregullat bazé té sigurisé né
gjykate;

d) Kryen c¢do detyré tjetér té deleguar nga kryetari i gjykatés pér zbatimin e rregullave té
sigurisé.

Neni 11
Zbatimi i rregullores

1. Kjo rregullore é&shté e detyrueshme pér zbatim nga té gjithé punonjésit e personelit té
sigurisé sé gjykatave. Shkelja e dispozitave té késaj rregulloreje passjell pérgjegjési administrative,
disiplinore.

2. Kryetarét dhe kancelarét e gjykatave marrin masat e nevojshme pér zbatimin e késaj
rregulloreje.

Neni 12
Dispozité tranzitore

Deri né momentin e krijimit t€ hyrjes sé vecanté né godinén e gjykatés, sipas nenit 4 té késaj
rregulloreje, né gjykatat gé nuk kané njé té tillé, gjyqtarét dhe personeli i administratés gjygésore
hyjné népérmjet hyrjes ekzistuese né godinén e gjykatés, duke treguar dokumentin e identifikimit té
punés pa iu nénshtruar kontrollit nga punonjési i sigurisé.

